
	Vår dato
	Vår referanse

	
	2008-12
	



Fylkesstyret:
	Arne Magnus Aasen         leiar                  6670 Øydegard 
	71 53 32 91
	48043584
	arne.magnus.aasen@lfr.no

	Inge Martin Karlsvik        nestleiar             6490 Eide
	71 29 60 88
	95264979
	inge.karlsvik@adsl.no

	Anne Katrine Jensen        styremedlem     6638 Osmarka 
	71 29 03 80
	90156039
	anne.katrine@hansgarden.no 

	Birgit Oline Kjerstad        styremedlem      6293 Longva   
	70 21 76 48
	48111549
	birgitkj@online.no

	Per Kristian Gjerde           styremedlem      6200 Stranda  
	70 26 24 06
	95043532
	pk_trio@yahoo.no

	Hans Frafjord                   1. vara                 6390 Vestnes  
	71 18 20 85
	41518991
	hfraf@broadpark.no

	Solveig Linge Stakkestad (Leiar Bygdekvinnelaget) Valldal  
	70 25 75 97
	95856643
	solveig@linge.bz

	Lise Bjerknesli (Leiar Bygdeungdomslaget) 6650 Surnadal – Forfall 
	
	47315895
	lise.bjerknesli@gmail.com


Til orientering:

	Dag Borøchstein      2. vara    6694 Foldfjorden
	71 64 67 11
	91597304
	dagboro@online.no

	Olaug Kvendset       3. vara     6645 Todalen
	71663816
	92090457
	asgeir-l@svorka.net 

	Sekretariatet:
	
	
	

	Gunnar K. Wentzel,  org sjef  - Tilstade 
	71 20 28 92a
	90729582
	gunnar.wentzel@bondelaget.no

	Arild Erlien,   org.kons – Tilstade 
	
	99726399
	arild.erlien@bondelaget.no

	Atle Frantzen – Berre – Forfall  
	
	
	

	Anne Turid Myrbostad 2. og 3. des – Tilstade 
	
	
	


Protokoll frå styremøte i Møre og Romsdal Bondelag

tysdag 2. des. kl. 12.30 til onsdag 3. desember 2008 kl. 14.30

på Skarstua (mellom Molde og Fræna)
1/2008: Godkjenning av innkalling og sakliste 
Vedtak: Innkalling og sakliste godkjend med tillegg uttale om fylkesplan. 

2/2008: Godkjenning av protokoll frå styremøtet 14. oktober 2008 – Vedlagt 
Vedtak: Protokoll frå styremøtet 14. oktober 2008 godkjend. 

SAK 0 Styremøte utan sakliste – fri drøfting aktuelle saker 

Referat blir vedlagt protokollen. Det blir vurdert om styret sin drøfting blir sendt lokallaga eller lagt ut på heimesida. 

53.2/2008: Årsmøterunden i lokallaga – oppsummering

Vedlegg: Liste over datoar på årsmøta i lokallaga pr. 25. nov

Vi har ikkje fått melding om årsmøte i desse laga (Vedlagt liste)

Vedtak: Fylkeslaget er glad for å ha fått delteke på mange godt førebudd årsmøte med sakliste, årsmelding og rekneskap, program og god mat. 

   Styret ser behov for å følgje opp nokre lag som strever og ikkje har hatt årsmøte enno. Styret meiner laga arbeider så godt og sjølvstendig at det ikkje er ønskjeleg at fylkeslaget bestemmer tid og stad for årsmøta i laga slik einskilde organisasjonar gjer. Fylkeslaget har lokallaga forslag til årsmøtetema, døme på sakliste, råd om godtgjersler til valnemnda, og meldingsskjema. 
SAK 40.4/2008: Oppsummering Leiarmøtet tysdag 11. og onsdag 12. november 2008 i Oslo

Vedlegg: Omtale og bilete frå Leiarmøtet er lagt ut på heimesida. 

   Totalt deltok det 47 personar på Leiarmøtet i Oslo 11. og 12. november. Av desse var det 36 tillitsvalde frå 36 lokale bondelag (forfall frå 3 lokallag dagen før avreise), 7 frå fylkesstyret og 4 frå fylkeskontoret. Grupperabattpris på fly frå Vigra, Årø og Kvernberget. 

   Hektisk og tett program, men leiarmøtet hadde to lærerike og minnerike dagar i Oslo 11. og 12. november då dei møtte landbruksmakt og viktige beslutningstakarar her i landet på heimebane: Norges Bondelag, Landbruksdepartementet og Stortinget. Målet med å leggje leiarmøtet til Oslo var m.a. å få eit lite innblikk i deira kvardag, og minske litt på «avstanden» til beslutningstakarane.
   Heile første dag var lagt til Norges Bondelag. Få av de 47 deltakarane hadde vore i Landbrukets Hus i Schweigaardsgate før, der kantina vart brukt i møtet med engasjerte innleiarar i faderhuset på heimebane. Dagen vart avslutta om omvisning, m.a. i  Landmarkstua og Mellbyerommet. 

   Under middagen på Thon Hotell Opera om kvelden fekk leiarmøtet eit lite innblikk i lokal humor og underhaldning frå to tilsette i Landbruksdepartementet, Haug & Helgen gav mykje god latter med sin viden kjente ”statsbyråkratiske underhaldning”.

   Nestleiar i Norges Bondelag, Eli Reistad og fagsjef ved næringspolitisk avdeling, Anders Huus, sto for innleiingar og fagleg innhald i faderhuset tysdag. Dei gjekk mellom anna gjennom kursopplegget frå Norges Bondelag på avtaleguiden 2008-2009 og opplæringsheftet om landbrukspolitikk som no er sendt ut til lokallaga.
   I Landbruks- og Matdepartementet vart lokallagsleiarane onsdag formiddag møtt av statssekretæren, rindalingen Ola T. Heggem og den legendariske departementsråd Per Harald Grue. 

   Siste besøk onsdag var Stortinget, der tre av representantane på Mørebenken hadde sett av fleire timar til å ta imot besøket frå Bondelaget: Jenny Klinge (Sp), Surnadal, Leif Helge Kongshaug (V), Averøy og Bjørn Jakobsen (SV), Molde. Desse tre såg til at besøket i Stortinget vart ei sterk politisk oppleving. Gjennom orientering om arbeidet og omvising fekk vi eit godt innblikk i sakshandsaminga på Stortinget. Dei gav gode orienteringar om aktuelle saker frå komiteane og partia, og vi fekk eit langt ordskifte om aktuelle landbrukspolitiske saker. Det vart avslutta med omvisning i Stortinget. 

62/2008: Justeringsforhandlingane

Kravet vart lagt fram onsdag 26. nov og tilbodet kom fredag 28. nov. Kravet var 721 mill kr for ekstra prisauke på gjødsel og kraftfor. Statens tilbod var på 700 mill. kroner.

Vedtak: Saka vert teke til vitande. Styret konstaterer at med staten sitt tilbod i justeringsforhandlingane er mjølkeprisen opp 50 øre og kjøtprisen opp 6 kr i siste jordbruksavtale. Det er avgjerande at vi kan forklare resultatet av forhandlingane som det er store forventningar til. 

63/2008: Framfor jordbruksforhandlingane 2009 – Strategi og tema  
Fylkeslaget har dei siste åra sendt ut spørsmål vi spesielt ønskjer svar på. 

Vedlagt 2007 og utdelt framlegg. Dette kom fram i styret : 

- Argumentere betre og tydelegare for budsjettmidlar, som er viktig for Vest-Norge. 

- Figur som viser kostnadsutviklinga heldt saman med inntektsutviklinga i næringa. 

- Fylkeslaget vere tydeleg på vår strategi er at vi vil snakke opp kravet og prisane, og at det kan bety eit forklaringsproblem når resultatet kjem. Fylkeslagets uttale framfor forhandlingane i fjor overlet til forhandlingspartane å fastsette kravet sin størrelse, men prøvde heile vinteren å snakke opp inntekt og prisar med politikarane ved å peike på at behovet er kr 100.000 og kr 1 på mjølka. 

- Dersom det ikkje blir betre inntekter i husdyrhaldet, og spesielt for mjølk, har einskilde peika på at det kan bli naudsynt med omfordeling for å rette opp skilnader. 

- Samdrifter har tydeleggjort økonomien i mjølkeproduksjonen – det er ikkje muleg å ta ut full timebetaling. 

- Det blir ikkje samanheng i politikken når ein endrar reglane rundt samdrifter og no kvoteleige kvart einaste år. 

Vedtak: Styret vil også i år sende ut spørsmål til laga framfor jordbruksforhandlingane. 

64/2008: Program årsmøtet i M&R Bondelag, Hotell Alexandra Molde 13.-14. mars 2009 
Programskisse 2009 for stor næringspolitisk konferanse fredag lagt fram. 

Vedtak: Det blir arbeid vidare med programmet. Stortingskandidatane blir inviterte til innlegg. 

65/2008: Økologisk landbruk

Vedlegg: Lesarinnlegg i Romsdals Budstikke. Desse momenta kom fram: 

- Om vi importerer går det ut over den konvensjonelle produksjonen. 

- Debatten har også dreidd seg om det internasjonale perspektivet. 

- Marknadsaktørane legg rammene for det som det er marknad for i landet. 

- Fagleg sett er det bruk av plantevernmiddel og ikkje bruk av mineralgjødsel som vi ser som den største utfordringa. 

Vedtak: Styret vil sende ut ein kommentar til debatten om økologisk landbruk. 

66/2008: Situasjonen for Landbrukshelsetenesta i Møre og Romsdal 

Vedlegg: E-post frå distriktsleiar Vest Norge Kolbjørn Taklo og svarbrev av 4. nov. frå fylkeskontoret v/Atle Frantzen

   Landbrukets HMS-tjeneste har frå 01.september gjort nokre organisatoriske endringar som ein trur skal gjere organisasjonen meir målretta og effektiv i arbeidet med førebyggande HMS-arbeid. Dei har delt landet inn i fire distrikt, og oppretta fire stillingar som distriktsleiar.  For Vestlandet og Sørlandet er det Kolbjørn Taklo som har denne stillinga. Hans bakgrunn er 12 år som HMS-rådgjevar i Sunnfjord. Distrikt Sør og Vest går frå og med Agder, til og med Møre og Romsdal, og omfattar  personal og budsjettansvar for 12 HMS rådgjevarar. 

   Målet med distriktsleiarstillingane er å ha ei leiing som er nærmare den einskilde rådgjevar, slik at desse kan fungere best mogleg utimot flest mogleg bønder. Av arbeidsoppgåver ellers kan nemnast ansvar for  oppfølging av bedrifshelsetenester, nettverkskontakt med fylkeslag, landbruksavdelingar ,forsikring osb,  opplæring av rådgjevarar, marknadsføring og kurshalding. 
  SITUASJONEN FOR LHMS I MØRE OG ROMSDAL:
1)      Gunnhild Øksne er slutta som HMS-rådgjevar på Sunnmøre. Ho hadde 50% stilling

2)      Gunn Innerdal Hofset er tilsett i 100% stilling som rådgjevar med ansvar for Sunnmøre og Romsdal. Dei har framleis avtale med Ørsta, slik at helsekontrollar på Sunnmøre vert styrt derifrå. Ordninga vert sett i verk frå nyttår. Gunn har fram til nyttår ansvar for ein del gardsbesøk på Nordmøre og, m.a Tingvoll.

3)      Sigmund Moen Trønsdal har 80% stilling på Nordmøre

4)      Medlemstalet for LHMS i fylket er aukande på Sunnmøre, har minka noko i Romsdal og på Nordmøre. Totalt medlemstal mellom 400 og 450.

5)      Kurs: Det er aukande etterspurnad etter kurset ”Praktisk HMS- arbeid” Planlagde kurs i Rauma, Molde, Ørskog, Surnadal og Rindal, Gjemnes.

   Atle Frantzen er oppnemnt til HMS-kontakt for Møre og Romsdal bondelag. Det er positivt at fleire av dei lokale årsmøta i Bondelaget har hatt HMS som tema og har invitert lokal rådgjevar innan HMS.
Vedtak: Styret viser til at vi må ha stadig fokus på helse – miljø og sikkerheit og viser til kursopplegget som går i stadig fleire lag. 
67/2008: Samrådingsmøter med lokallagsstyra – framlegg til opplegg og innhald  

SAMLINGANE VERT HALDE på følgjande plassar:

	Tysdag 13. januar kl.  11.00
	Ørsta – HOTELL IVAR AASEN (Tidl. Viking Fjordhotell)

	Tysdag 13. januar kl.  19.30 
	Sjøholt – ØRSKOG SAMFUNNSHUS

	Onsdag 14. januar kl.  11.00
	Molde – FELLESKJØPET møterom 3. etasje

	Onsdag 14. januar kl.  19.30
	Batnfjordsøra – KOMMUNESTYRESALEN

	Torsdag 15. januar kl. 11.00 
	Surnadal – VÅRSØG HOTELL (Tidl. Surnadal Hotell)


Dagmøta har lunsj kl 12.30, og varer til ca. kl 15.00. 

Kveldsmøta har kveldsmat kl 19.30-20.00, og dei varer til ca 22.30 etter som ferjetidene
Tema  for  samlingane: 

1   Arbeidet i Norges Bondelag og i lokallaga. Vekt på organisasjonsarbeid på dagmøta. 

Informasjonsarbeidet framover, arbeide med lokalt informasjonsmateriell og presentasjon, og erfaringar med informasjon lokalt. 

2   Open post for saker frå laga - Aktuelle saker frå fylkeslaget.
3   Næringspolitikk og jordbruksforhandlingane 2009. 
Frå fylkeslaget deltek fylkesleiar Arne Magnus Aasen og organisasjonssjef Gunnar K. Wentzel. 

Fylkesstyremedlemmene møter på eitt av møta der det høver best. 
Vedtak: Styret ønskjer at desse møta med tillitsvalde skal vere som kurs og til gjensidig orientering og drøfting av strategi. Det er ikkje debattmøte om landbrukspolitikken. Dersom det er kommunar som ønskjer eige møte for sitt område gjer vi gjerne det. Sende invitasjon til heile lokallagsstyret som e-post eller brev. 

68/2008: Uttale til fylkesplan 2009 - 2012

Utdelt framlegg til uttale. Fylkesplan 2009 – 2012 er til rullering med frist 5.12. 

Vedtak: Styret sender uttalen til fylkesplan. 

69/2008: Referatsaker
1.Medlemsutviklinga – Medlemsverving 

Medlemstal 01/01-08: 3.493   Medlemstal pr. 25/11-08: 3.434  =  - 59

Nyinnmeldte hittil i år: 100  Utmeldte hittil i år:  159 (av disse 53 stopp ubetalt og 18 døde)

- Oversikta vi oppnår resultat kortare og meir fokusert. 

Styret har tidlegare fått brev av 29. sept. til alle lokallag om medlemsverving – hjelp frå lokallaga til å finne aktuelle nye medlemar. Alle lokallag fått tilsendt liste over ”Ikkje medlemmer i Noregs Bondelag”. Produsentregisterlista er blitt ”vaska” mot medlemslista for Norges Bondelag. Slik har ein fått fram ei ny liste med bønder/produsentar som ikkje er medlemar i Norges Bondelag.

Lokallaga krysse av/merk dei som bør bli kontakta av Norges Bondelag. Bearbeida liste skulle returnerast til Møre og Romsdal Bondelag innan 20.oktober. Alle blir så kontakta på telefon av Tun Telemarketing.
Telefonverving - lokallag som har sendt inn namnelister: 

NORDMØRE: Surnadal, Todalen, Eide, Kvernes, Frei, Gjemnes, Tingvoll, Sunndal, Rindal, Aure 

ROMSDAL: Molde, Rauma, Nesset, Fræna, Hustad 

SUNNMØRE: Vanylven og Syvde, Vestre Sunnmøre, Bjørkedal og Kilsfjord, Ørsta, Hjørundfjord, Skjåstaddalen, Ørskog, Eidsdal og Norddal, Sykkylven, Skodje (inkl Ålesund og Sula), Hildre og Vatne, Ytre Haram, Stranda.

2. Nytt frå lokallaga

Indre Averøy Bondelag og Ytre Averøy Bondelag hadde samanslåingsmøte 23. oktober, og tok namnet Averøy Bondelag. Det tredje laget i Averøy, Kvernes Bondelag, har styrevedtak om ikkje å gå saman med dei to andre laga. 
Rauma Bondelag har ein halvårsplan for møter og aktivitetar som er send ut til medlemene. 

3. Aktuelle saker –  politiske arbeid - orienteringar 
Orientering frå Tine ved Anne Turid Myrbostad. Sal også av nye produkt går bra, men kostnadsauke eter opp inntektene. Tine Pensjonskasse har også tapt pengar i desse finanstider. Reknar med at Tine vil anke dersom ein taper i saka mot Konkurransetilsynet. Nedlegging av meieri i Midt-Norge, ingen framlegg no gjeld M&R. Medlemskontakten utviklast i kvar region av landet etter behov - utvida i Tine M-N ut frå større etterspurnad enn i einskilde andre regionar. Midt-Norge ønska å få fleire økologiske produkt på meieria. Kostnadsauken har vore større enn før på løn, transport og emballasje. 

   Norges Bondelag tok initiativ til drøfting sentralt med sikte på samordning av rettleiingstenesta. Det var fleire organisasjonar i mot. Konklusjonen til Arne Magnus Aasen er difor at ein må starte med samarbeid nedanfrå i organisasjonane slik at ein ser gevinsten lokalt. 

HMS-kurs: 58/2008 Helse- og Miljø – Fylkeslaget disponerer kr 25.000 frå Gjensidige 

Fylkeskontoret har fått melding om at kurs er starta opp i mange kommunar.

Klagesak Innovasjon Norge – Utbygging starta før løyve var gjeve 

LMD har oppheva vedtak i klageorganet for Innovasjon Norge sentralt. Det er sakshandsamingsfeil at klagehandsaminga er delegert til administrasjonen og ikkje er handsama i klagenemnda, så no må det handsame klaga på ny. Saka gjeld avslag utbyggingsmidlar av di tiltaket var sett i verk.
Prosjektet ”Småskala kraftverk – næringsveg i bygdene på Vestlandet

Styringsgruppa hadde sitt første møte i Førde 21. oktober. Dei drøfta prioriteringane i prosjektarbeidet og la stor vekt på å komme raskt ut med informasjon til grunneigarar som sit på aktuelle vasskraftressursar. I styringsgruppa sit fagsjef Cesilie Aurbakken i Norges Bondelag, dagleg leiar i Småkraftforeninga Bjørn Lauritzen, Jørgen Holte frå Møre og Romsdal Bondelag og fylkesagronom Bjørn Harald Haugsvær frå Fylkesmannen i Sogn og Fjordane. 

Bruk av jordbruksavtalemidlar i Verdsarvområdet -  Teke opp av Eidsdal og Norddal Bondelag. Skriv frå Bondelaget i Møre og Romsdal og Sogn og Fjordane til Verdsarvrådet 
Vedlegg: Skriv 19. oktober frå Eidsdal og Norddal Bondelag og mail frå Geiranger Bondelag. 

Dei to fylkeslaga, vi med Gunnar Wentzel, møtte Verdsarvrådet i Jølster 26. nov. Det var semje om at faglaga ved fylkeslag og lokallagsrepresentantar skal få møte og uttale seg til forvaltninga for 2009 før vekstsesongen. Vi påpeikte at vilkåra for ekstra produksjonstillegg i 2008 må vere i samsvar med dei generelle krava sidan reglane og kontraktar ikkje var kjende før i oktober sjølv om tildelingsbrevet til fylket kom i april. 

Høyring forskrift om gebyr tilsyn nedgravde oljetanker og krav om avfall ved nybygg og riving m.v 

Vedlegg: Brev av 24. sept. til Molde kommune frå M&R Bondelag og Molde Bondelag

Høring forskrift om gebyr vann og avløp

Vedlegg: Brev av 15. okt. til Molde kommune frå M&R Bondelag og Molde Bondelag
Pressemelding 7. nov. frå M&R Bondelag – Jerven må ut av Trollheimen straks  

Vedlegg

Uttale til forvaltningsplan for rovdyr i region 6 

Vedlegg 

Høyring endring av vernereglar for Dovrefjell nasjonalpark 

Vedlegg: Brev 21. nov. frå M&R Bondelag til Noregs Bondelag 

Næringsstrategi for bruk av BU-midler i 2009

Utkast utsendt på e-post til styret 18. november. 

Styret for Innovasjon Norge har i tillegg handsama eigen handlingsplan for alle næringar. Vår styrerepresentant Anne Katrine Jensen har bede om at landbrukskapittelet vart vesentleg endra. 

Uttale endring forskrift om kvoteordninga for mjølk – kvoteleige m.v. 

Vedlegg: Brev 12. nov. frå M&R Bondelag til Noregs Bondelag
- Samdrifter i mjølkeproduksjonen må få høve til å leige mjølkekvote på line med einskildbruk. 

Dvs at alle typar  føretak blir stilt likt opp til kvotetaka 400.000 liter for kumjølk og 200.000 liter for geitemjølk. 

   Styret meiner at det må vere lik handsaming for alle føretak slik at t.d. reelle samdrifter som vil halde fram med samdrifta og ikkje gå over til leige av kvote kan få same vilkår.  

Dei fleste samdrifter har mindre produksjon enn 400./200.000 liter. 

4. Saker frå Bygdekvinnelaget 

Utarbeid dobbel DVD om tradisjonell handtering av slakt. 

Ny utvida utgåve av oppskriftsboka frå fylket vil ha med nye aktuelle matsatsingar. Solveig L Stakkestad leiar Mat- og Miljøutvalet i NBK. 

5 Saker frå Bygdeungdomslaget – Styret vil gjerne bli orientert om kva som skjer. 

6. Referat skriv og meldingar

Rapport frå Årsmøte i Møre og Romsdal Fiskarlag - Ålesund Rica Parken Hotel 30.-31. oktober v/ Birgit Oline Kjerstad

Ei generelt lærerik og positiv oppleving. Eg kjende meg svært velkomen, og folk var lette å kome i kontakt med. Det vesle eg har av  kjennskap til fiskeri gjennom oppvekst som fiskardotter og med ein son i kystvakta kom godt med. Det var menge friske og gode innlegg i debattane.

   Det eg likte svært godt var at det var lagt ved grundige sakspapir med bakgrunnsstoff til temadebattane om struktur, arealkamp og ressursforvaltning i tillegg til at det var utarbeidd vedtak  knytt til emna som vart drøfta. Denne måten å jobbe på kunne eg gjerne tenkt at vi vurderer i våre samlingar.

   Elles såg eg svært mange parallelle problemstillingar til dei vi arbeider med i Bondelaget:

Omdømmebygging og yrkesstoltheit, Kamp om areal, Strukturdebatt, Lønsemd, Mat og mattryggleik, Kvalitetssikring, Berekraftig forvaltning av fornybare ressursar, Rammebetingelsar, Investeringsmidlar, Rekruttering og opplæring, Kompetanseheving, Problemidentifisering og framlegg til problemløysing til det politiske miljøet, Kapitalbinding i kvoteomsettinga

   Representanten for Sparebanken Møre, kundeansvarleg for fiskeri, Einar Fiskarstrand, sat eg ved sida av i årsmøtet. Han meinte også at no må rentene  ned. Noko av problemet for bankane er rentenivået på låna bankane har segimellom.
Ope brev 23. oktober til bankane i M&R frå M&R Bondelag:

Bankrenta lokalt må betydeleg ned no - - Bankane skor seg igjen på rentemarginar

Vedlegg: Svar frå Ørskog Sparebank og Sparebanken Møre 
   Våre regionale bankar må snarast gjennomføre eit betydeleg rentekutt på lån, samt på  driftskreditt til landbruket. Bankane må vidare varsle at den siste renteauken blir avlyst, slik fleire storbankar har gjort. Bankane skor seg stadig på feite rentemarginar mellom innlån og utlån. Mange trufaste og sikre kundar føler bankane utnytter dei heile tida. Finansinstitusjonane har alltid masse pengar i motsetnad til vanleg næringsliv. 

   Dette krev Møre og Romsdal Bondelag i eit ope brev til bankane. Bøndene er normalt sikre betalarar. Bankane har i alle år hatt ubetydelege tap på kreditt til landbruket, i motsetnad på mange andre næringar i regionen. Med kostnadseksplosjonen på investeringar og driftsmidlar betyr lånerenta svært mye for bøndene. Ein renteskilnad på 1% utgjer kr 10.000 for eit lån på 1 million. For driftskredittordninga er halvparten garantert av landbruksorganisasjonane, så her skil den seg frå vanleg kassekreditt. 

   Pengemarknadsrenta ligg no på 6,8%. Styringsrenta i Norges Bank vart sett ned med 0,5% til 5,25% den 15. oktober. Norges Bank lånte på denne tida ut nye milliardar til norske bankar til ei rente mellom 5,05 og 6,1%. Samstundes fikk mange kundar melding frå t.d. Sparebanken Møre og Sparebank 1 SMN om at renta vil gå opp med 0,5 til 0,6% i november. 

   Sparebanken Møre har t.d. varsla at annuitetslån til landbruk som alt har ein nominell rente på 9,5% skal opp. Likeeins driftskredittrente som er på 9,65% nominelt. For Innovasjon Norge ligg næringslån på 7%.  Landkreditt gir landbrukslån frå 7,95% og  driftskreditt på 8,35% nominell rente. Unge under 35 år får ytterlegare ein halv prosent avslag. Det fortel noko om Landkreditts vurdering av risiko. 

   I tredje kvartal i år ligg gjennomsnittleg effektiv rente på statens samla marknadsomsette gjeld på 4,74%, og andrehandsrenta ennå lågare, i følgje St prp om nye statslån til bankane.  Når bankane har så mykje rimeleg kapital på lang finansiering viser dette kor utlånsrenta bør liggje med eit lite påslag. Dagens rente er alt for høg og varsla renteauke må avlysast. 

Samarbeidsavtale mellom Bygdefolkets Studieforbunds regionkontakt for Møre og Romsdal – Møre og Romsdal Bondelag og Bygdefolkets Studieforbund

Vedlegg: Kopi av  samarbeidsavtale datert 27. august

Uttale frå årsmøtet i Rauma Bondelag 20. oktober om rovdyrproblematikken

Vedlegg: Uttale. Rauma BL er orientert om fylkeslagets uttaler på rovdyr. 

Handlingsplan for økologisk landbruk 2008-2011 – avslag på søknad

Vedlegg: Kopi av brev frå M&R fylke 21. oktober til M&R Bondelag. Vi har fått avslag på sin søknad om midlar til ein felles kampanje om økologisk landbruk og oppdraget går til Tine.

Søknad datert 19. nov. om tilskot til rekrutteringstiltaket Eigarskifte – Nye bønder 

er sendt landbruksavdelinga i M&R fylke.

Bygdekompasset – erfaringar frå Møre og Romsdal  og  Næringsutvikling på gardsbruk (NUG) – første prøveforsøk gjennomført på Sunnmøre. 

Vedlegg: Oppsummering sendt frå M&R Bondelag til Noregs Bondelag 

Kompetansekrav om husdyrhald

Informasjonsskriv frå Mattilsynet og kopi av brev frå Noregs Bondelag 1. des. til Mattilsynet om ønske om møte vedr. handheving av kompetansekrav vart delt ut og omtala på styremøtet.
7.Referat frå møter og arrangement

13. oktober: Møte i styringsgruppa i Matmangfold, Fylkeshuset, Molde. Arne Magnus Aasen.

Prosjekt Matmangfald er frå 1. oktober 2008 etter avtale mellom partane ført vidare av Landbruksrådgiving NordVest.    Bondelaget deltek i dette arbeidet vidare med fylkesleiar i Bondelaget, Arne Magnus Aasen, som leiar i styringsgruppa. Andre medlemmer i styringsgruppa er Kari Wiggen, Landbruksavdelinga, Bjarne Øygard, Innovasjon Norge, Othild Tjugen, brukarrepresentant og Brit Kari Eidseflot Hauger, Nortura.

   Referansegruppe for prosjektet er: Mattilsynet i Romsdal v/ Kristin Magnussen, Kompetansenavet på Mære v/ Tove Hatling Jystad, TINE v/ Ola Mogstad, Matkontakt i M&R v/ Odd Høyås, Bondens Marked v/ Ingunn Sandnes, Solveig Brøste Sletta, NordVestMat v/ Egil Smith-Meyer, M&&R Bonde- og Småbrukarlag, Jorunn Kvernen, Coop Mega Molde v/ Odd Arne Eidem og Matnorge.no v/ Terje Starheim.

Tidlegare prosjektleiar Solveig Brøste Sletta held i ei overgangsfase fram i prosjektet i 40 prosent stilling ut 2008. Stein Brubæk frå Gjemnes er frå 1. oktober tilsett som ny prosjektleiar i Prosjekt Matmangfald.
18. oktober: Temadag eigarskifte i Molde, Arr. M&R Bondelag. 49  personar deltok.

Det vart ein lærerik temadag om eigarskifte som Møre og Romsdal Bondelag arrangerte på Felleskjøpets kantine i Molde laurdag 18. oktober. Bondelagets samarbeidsadvokat Ole Houlder Rødstøl (bildet) sto for det faglege innhaldet for dei 49 deltakarane frå heile fylket. Det er aktuelt med tilsvarande samling om eitt år og interesserte må gjerne alt melde frå til fylkeskontoret. 

   Temadagen vart halde i kantina i 3.etg. hos Nordmøre og Romsdal Felleskjøp i Molde, med møtestart kl. 10.00 og avslutning kl. 17.00. Det var såpass stor interesse for temadagen at fylkeskontoret tok inn alle 12 som sto på venteliste, det var i utgangspunkt satt strek for 40 personar. Gunnar Wentzel frå fylkeskontoret deltok som vertskap og møteleiar, og med Arild Erlien som medhjelpar. Til lunsj var det bestilt pizza.

   Tilsvarande samling i fjor var så populær at Møre og Romsdal Bondelag også i år arrangerte samling. Ole Rødstøl er partnar i advokatfirmaet Øverbø Standal & CO og samarbeidsadvokat for Møre og Romsdal Bondelag. Han har særlege arbeidsområde knytt til generasjonsskifte,  forretningsjuss, odelsrett og skatt/arveavgift. Han har sjølv drive eigen gard med dyr. 

   Temadagen hadde ikkje som formål å setje deltakarane i stand til å gjennomføre eit eigarskifte på eiga hand med utfylling av alle skjema. Derimot var det fokus på planlegging av eigarskifte og kva ein bør vere merksam på av økonomiske og menneskeleg omsyn. 

   Advokaten meinte familiane er blitt flinkare til å samtale framfor eit eigarskifte i dag. I levande live sel eigar garden til kven ein vil og til den pris partane blir samde om anten det er odel eller ikkje. Oddelskretsen kan ta garden på odel innan eitt år, men det går normalt greitt å få rettshavar til å vike odelsprioritet. Det er lettare å få til gode avtalar med foreldra i live. Ved skifte av arv har derimot arvingar rett til ein viss del av buet. Eit avtale-dokument innan familien om forståing av eit eigarskifte som gjeld eit visst tal år er noko nytt som er blitt meir vanleg. 

   Under temadagen hadde samarbeidsadvokat Ole Houlder Rødstøl ein gjennomgang av sentrale tema som t.d. odelsrett, særeige/felleseige, skattlegging, overdragingsformer, kjøpesum, m.m. Han nemnte at sal av eigen buskap til eige samdriftsselskap er skattepliktig inntekt. Det er ikkje smart å gå inn i samdrift rett før eigarskifte med lausøyre der det er høve til å skrive opp verdien på den nye eigar sin hand slik som på maskinar. 

   - Målgruppe var alle som skal inn i eller er inne i ein eigarskifteprosess. Sjølve prosessen kan ta lang tid og det er viktig å inkludere og involvere alle berørte partar, unge og eldre  generasjon. Kurset var gratis som ein medlemsfordel for medlemar i Norges Bondelag, Ikkje-medlemmer betalte kr. 400. (Tun Forlag www.boktunet.no har bok om Eierskifte kr 399,-.)
22.-24. oktober: Tema- og skattekurs for samarbeidande rekneskapskontor, Alexandra Hotell, Molde, Anne Turid Myrbostad kursvert med 60 deltakarar på temakurset og 100 deltakarar på skattekurset.. 

   Programmet gir dei tilsette mykje nyttig og viktig oppdatering på sentrale skatterettslege og rekneskapsfaglege områder.
   Temakurset halde onsdag 22. oktober. Tema: praktisk utforming av finansregnskap og årsoppgjør, der statsautorisert revisor Otter Brødholt, AS Revisjon, var forelesar. Temakurset er et samarbeid mellom Norges Bondelag og Økonomiforbundet. 

Kurset tok for seg praktiske problemstillingar rekneskapsførar står overfor ved utarbeiding av finansregnskap og årsoppgjer. Sentrale områder frå rekneskapsteori og lovgiving vart berørt. Skatterelaterte problemstillingar og utfylling av likningsoppgåver vart også teke opp.

   Skattekurset halde torsdag 23. og fredag 24. oktober. Dette årlege kurset for samarbeidande rekneskapskontor vert arrangert i sin heilheit av Norges Bondelag. Tilsette i eller innehavarar av reknskapskontor som har samarbeid med Norges Bondelag har rett til å delta på kurset. Forelesarar var rådgjevar Arnstein Tveito og advokatfullmektig Marianne Immerslund, som begge er tilsett ved Avdeling for regnskap og juridisk service (RJS) i Norges Bondelag. Hovudtema for skattekursa er skatte- og avgiftsopplegget, aktuelle rekneskapsspørsmål og aktuelle dommar og uttaler. I tillegg kom Skatt Midt-Norge ved Svanhild Kvammen også i år med aktuell informasjon.
30.-31. oktober: Årsmøte i Møre og Romsdal Fiskarlag, Ålesund. Birgit Kjerstad. Referat ovanfor

5. – 6. november: Leiarmøte Norges Bondelag, Lillestrøm, Arne Magnus Aasen, Gunnar Wentzel

10. november: Drøftingsmøte på Fylkeshuset i Molde for prosjektet ”Frå kratt til kroner” – resultat og oppfølging, Inge Martin Karlsvik, som har overteke plasser i styringsgruppa etter Oddvar Tynes.
17. november: Møte Bondelaget og kommunen, Aure, om næringsutvikling Gunnar Wentzel
24. november: Møte om næringsstrategi for bruk av BU-midler i 2009, Fylkeshuset, Molde, Arne Magnus Aasen, Gunnar Wentzel, Anne Katrine Jensen.
24. november: Møte om Forvaltning av midlar til Verdensarvområdet, Fylkeshuset, Molde, Arne Magnus Aasen, Gunnar Wentzel
26. november: Møte om Vervdensarvområda med S&Fj, Jølster. Gunnar Wentzel 

28. og 29. nov 2008: Konferanse om Norge som energistormakt i regi av Nei til EU, Naturvernforbundet og Bondelaget i Møre og Romsdal på Rica Seilet i Molde.  
75 personar frå ulike organisasjonar, næringslivet og politikarar samla til ei innhaldsrik konferanse om finans-, energi og transport i eit miljøperspektiv på Hotell Rica Seilet i Molde fredag 28. og laurdag 29. november. Utanriksdepartementet støtta konferansen med kr 60.000. Møre og Romsdal Bondelag dekka eigendelen for 14 medlemmer i Bondelaget. Frå fylkeslaget møtte Arne Magnus Aasen, Birgit Oline Kjerstad, Anne Katrine Jensen, Gunnar Wentzel, Atle Frantzen og Anne Turid Myrbostad. Styremedlem i Norges Bondelag og Nei til EU sentralt, Svein Guldal, presenterte med overbevisning landbrukets offensive klima- og miljøsatsing på alt frå bioenergi til matavfall.

1. desember: Konferanse sau, rovdyr, alveld, flått i Molde. Arne Magnus Aasen og Birgit Kjerstad. 

Ulike årsaker til tap av sau på beite var tema då 250 interesserte var samla til konferanse på Høgskolen i Molde. For første gang var sauenæringa, forvaltninga og forskningsmiljøet samla til felles oppdatering om både rovdyr, flått og alveld.
8) Arbeids- og møteplan 2008 / 2009 

(Dato ajourført:  3. desember 2008)
	Dato/Månad
	Tiltak/Arrangement
	Stad
	Deltakarar/Ansvarlege

	2009
	
	
	

	13.-15. Januar
	Samrådingsmøter/Kurs for lokallagsstyra 
	
	Tillitsvalde i lokallaga

	19. Januar
	Fylkesstyremøte
	
	Styret

	Jan 
	Frist for lokallaga forslag til valnemnda 
	
	

	jan / feb.
	Møte i valnemnda 
	
	

	ca. 1. feb
	Lokallaga frist sende inn saker fylkesårsmøte
	
	

	7.-8. februar
	Kurs Unge Bønder 
	Molde Fjordstuer
	

	16. Feb
	Fylkesstyremøte (årsmeld/rekneskap) 
	
	Styret

	9. febr ? 
	Gardsbesøk stortingskandidatar 
	Vestnes – Gj.nes 
	Nokre tillitsvalde 

	28. feb.
	Lokallaga frist uttale jordbruksavtala
	
	

	1. mars
	Kontingentforfall 
	
	

	9. Mars
	Fylkesstyremøte (handsame jordbr.avtala) 
	
	Styret og samvirket 

	13.-14. Mars
	Årsmøte M&R Bondelag 
	Alexandra, Molde
	Lokallaga, fylkeslaget

	15.-16. april 
	Felles styremøte Hordal/S&Fj. Konst. Pr.pro.
	
	Styret 

	15.-17. april 
	FK-Uka 
	Molde 
	Kontor/styret 

	21. april 
	Informasjonsdag framfor forhandlingane 
	Heile landet 
	Lokal- og fylkeslag 

	24. april 
	Prinsipprogram frist til Norges Bondelag 
	
	Fylkeslaget 

	10.-12. juni 
	Noregs Bondelag årsmøte 3 dager 
	Bodø 
	Utsendingar 

	16. aug 
	Open Gard 2009 
	
	Lokallaga 


Oversikt/invitasjonar/representasjon andre møter og arrangement: 

8. desember: Nesset BL årsmøte – Inge Martin Karlsvik 

9. desember: Møte i Kulturlandskapsgruppa, Fylkeshuset, Molde. Inge Martin Karlsvik 

Tema: Regionalt miljøprogram, Orientering om arbeidet med Utvalgte kulturlandskap, Status for SMIL/NMSK.

11. desember Vestnes Planleggingsmøte og utferd gardsbesøk med Hans Frafjord. Aasen og Wentzel 

27. januar 2009: Regional jordvernkonferanse i Midt-Norge, Trondheim. Statsråd Lars Peder Brekk innleder. Arr: Bondelaga og landbruksavdelingane i Nord-Trøndelag, Sør-Trøndelag og Møre og Romsdal. Aasen 

15.- 16. april: Felles styremøte med S&Fj og Hordaland i området Førde/Jølster. Tema kan være Konstituering . Styrearbeid. Organisasjonsarbeidet. Jordbruksforhandlingane (uttale forlengst sendt). Opplegg Stortingsvalet. 
Møtet heva kl 14.30 
Referentar   Gunnar Wentzel   Arild Erlien 

